
культуры і маета цтваў

Пасля IV Расійска-бела- 
рускага адкрытага кон
курсу народнага песен- 
нага мастацтва "Як на 
рэчцы была на Фантан- 
цы" варта павіншаваць 
прызёраў і ўзважыць, — 
наколькі ўзнагароды 
прадстаўнікоў Бела- 
русі — студэнтаў Бела
рускага дзяржаўнага 
ўніверсітэта культуры 
і мастацтваў (Гран-пры 
ансамбля "фамніцы", 
лаўрэацкі дыплом фа- 
льклорнай суполкі "Тац- 
цянка-Вяснянка", дып- 
ломы салістаў) былі 
абумоўлены арыенці- 
рам на каранёвыя фор
мы культуры Беларусі.

Конкурс "Як на рэчцы была на 
Фантанцы" ладзіцца ў Санкт-Пе- 
цярбургу ў мэтах расійска-бела- 
рускага сяброўства. Ля яго выто- 
каў стаялі былы міністр культуры 
Беларусі Павел Латушка, сёняш- 
ні рэктар Санкт-пецярбургскага 
дзяржаўнага інстытута культуры 
Аляксандр Тургаеў, заснавальнік 
аднога з расійскіх гісторыка-ку- 
льтурных фондаў Юрый Бун- 
дзін. Імпрэза мае сучасны мене
джмент, фінансавую падтрымку, 
сталае кола гледачоў, дзе перава- 
жае музычнае, тэатральнае і ары- 
ентаванае на спаціжэнне мастац
тва студэнцтва.

Сёлета ўдзельнікамі кон
курсу ў Санкт-Пецярбургу былі 
прадстаўнікі рэгіянальных школ 
рускага песеннага мастацтва, 
майоры фальклору з аўтано-

мій Расіі, бліскучыя маскоўскія 
і пецярбургскія фальклорныя 
выканаўцы. Аднак Гран-пры за 
стылістычна вывераную інтэр- 
прэтацыю палескіх спеваў, за 
адноўленую старажытную кан- 
тавую беларускую традыцыю і за 
густоўную траістую інструмен- 
тальную музыку звезлі ў Мінск 
"Грамніцы" — адзін з першых 
фальклорна арыентаваных сту- 
дэнцкіх гуртоў Беларусі пад кі- 
раўніцтвам Уладзіміра Зяневіча.

■ ...V сучасным свеце ўсё 
больш цэніцца "твара не 
агульны выраз" — мас
тацтва з добра прамалё- 
ваным "этнічным профі- 
лем", якое дапамагае і 
творцам, і гледачам сябе 
ідэнтыфікаваць прадстаў- 
нікамі свайго народа. 
Сёлетняя конкурсная пе- 
рамога мінчан — працяг 
лініі на "этнаарыентава- 
нае" прадстаўніцтва Бела- 
русі на гэтым форуме.

А лаўрэацтва першай ступені ў 
фальклорнай намінацыі расійскі 
ансамбль народнай музыкі "Зла- 
тацвет" Маскоўскага дзяржаўна- 
га інстытута культуры падзяліў са 
студэнтамі спецыялізацыі "Этна- 
фоназнаўства" БДУКІМ — курса- 
вым гуртом "Таццянка-вяснян- 
ка" Ларысы Рыжковай. Творчасць 
апошняга калектыву, заснаваная 
на метадзе дэманстратыўнай 
антрапатэхнікі (навучанні без 
нот, а з аўдыя- і відэакрыніц і з 
вуснага пераймання ад носьбіта 
фальклору) глядзелася надзвы- 
чай пераканаўча і свежа.

У залах палаца прынцаў Аль- 
дэнбургскіх (дзе сёння размяшча- 
ецца СПбДІК) у свой час разгор- 
тваліся падзеі "Пікавай дамы" 
Пушкіна, яго паркет цягам трох 
папярэдніх стагоддзяў краналі 
аксамітныя патофлікі арыстак- 
ратычных модніц "паўночнай Ве- 
нецыі", а ў XXI стагоддзі адмыс- 
лова збалансаваная акустыка яго 
пазалочаных скляпенняў неча- 
кана ўзвібравала ад беларускіх 
загуканняў вясны, смыковай і ду- 
дарскай музыкі і полечных "дра- 
бух", ад паўночнарускіх кугіклаў, 
пскоўскіх звонкіх гусляў і курскіх 
карагодаў... "Фальклорная" да-

мінанта конкурсу была сёлета за- 
ўважная "няўзброеным вокам".

Сапраўды, у сучасным свеце 
ўсё больш цэніцца "твара не агу
льны выраз" — мастацтва з добра 
прамалёваным "этнічным профі- 
лем", якое дапамагае І творцам, 
і гледачам сябе ідэнтыфікаваць 
прадстаўнікамі свайго народа. 
Сёлетняя конкурсная перамога 
мінчан — працяг лініі на "этна- 
арыентаванае" прадстаўніцтва 
Беларусі на гэтым музычным 
форуме, акрэсленай рэктарам 
БДУКІМ Юрыем Бондарам у 2013 
годзе, калі ўпершыню Гран-пры 
"схіліўся" ў напрамку фальклор
най намінацыі і быў дастаўлены 
ў Мінск гуртом "Талака" — выпус- 
кнікамі і вучнямі Уладзіміра Зяне- 
віча. Чым больш школ, каледжаў, 
мастацкіх устаноў вышэйшай 
адукацыі будуць будаваць свае 
праграмы на этнаспадчыне Бе- 
ларусі — тым больш ацэненым і 
запатрабаваным будзе творчасць 
іх выпускнікоў. Этнічная музыка 
адлюстроўвае глыбінную мадэль 
свету кожнага народа. Таму — па- 
куль мы чуем і здольныя ўзнавіць 
каранёвыя беларускія спевы, іх 
глыбінны і непаўторны гук, мы 
дакладна ведаем — хто мы і скуль 
мы, — і нават падсвядома дзелім- 
ся гэтым усведамленнем з тымі, 
хто навокал. А яны — заўсёды па- 
чуюць, ацэняць і ўшануюць гэта.

